
1. შესავალი
1.1. მიმოხილვა და სამართლებრივი ჩარჩო
წინამდებარე დოკუმენტი წარმოადგენს საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შიდა აუდიტის დეპარტამენტის (შემდგომში - დეპარტამენტი) 2018-2020 წლების სტრატეგიულ გეგმას, რომელიც მოიცავს შიდა აუდიტის დეპარტამენტის საქმიანობის ხედვას მომავალი სამი წლის განმავლობაში, შესაბამისი მიზნებითა და ამოცანებით. 
2016-2017 წლებში შიდა აუდიტის დეპარტამენტმა საკუთარი საქმიანობა წარმართა წლიური გეგმების შესაბამისად.  
განსაკუთრებით გამორჩეული იყო 2016 წელი, როდესაც ჩატარდა 3 (სამი) სახელმწიფო პროგრამის აუდიტი. ესენია,  ინკურაბელურ პაციენტთა პალიატიური მზრუნველობა, სამუშაოს მაძიებელთა პროფესიული მომზადება-გადამზადება და კვალიფიკაციის ამაღლების ადმინისტრირება, იმუნიზაცია. იმუნიზაციის ეფექტიანობის  აუდიტი, შიდა აუდიტის დეპარტამენტმა ჩაატარა უცხოელი  ექსპერტის ჩართულობით. 
ამავე საანგარიშო პერიოდში, გეგმით  იყო გათვალისწინებული 2015 წელს დაწყებული არაგეგმური აუდიტების დასრულება. ესენი გახლდათ: ნარკომანიის სახელმწიფო პროგრამის ჩანაცვლებითი თერაპიის კომპონენტის ეფექტიანობის აუდიტი, მოსახლეობის საყოველთაო ჯანმრთელობის დაცვის პროგრამის ფარგლებში დასაფინანსებელი მედიკამენტების ფასთა კონტროლის სისტემის ეფექტიანობის აუდიტი და 2015 წლის სახელმწიფო ბიუჯეტის შესრულების ფინანსური აუდიტი. აღნიშნულიდან სამივე შემთხვევაში მინისტრს წარედგინა შესაბამისი ანგარიშები.
მომზადდა 2015 წლის წლიური ანგარიში, რომელიც წარედგინა მინისტრს და  ფინანსთა სამინისტროს ჰარმონიზაციის ცენტრს. ამავე პერიოდში მომზადდა და მინისტრის მიერ დამტკიცდა დეპარტამენტის სტრატეგიული გეგმა.  
2017 წლის წლიური გეგმით გათვალისწინებული იყო ოთხი გეგმური აუდიტი. ესენია: ინფორმაციული უსაფრთხოების მართვის სისტემის შესაბამისობის აუდიტი; სამინისტროს ცენტრალური აპარატისა და  სსიპ - სოციალური მომსახურების სააგენტოს სისტემური აუდიტი; სსიპ - ლ.საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრისა და სსიპ - სასწრაფო სამედიცინო დახმარების ცენტრის სისტემური აუდიტი; სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდისა და სსიპ - სამედიცინო საქმიანობის სახელმწიფო რეგულირების სააგენტოს სისტემური აუდიტი.
ინფორმაციული უსაფრთხოების მართვის სისტემის (იუმს) აუდიტი ობიექტური მიზეზების გამო გადაიდო, ხოლო სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებში ადმინისტრაციული ხარჯების სისტემურ აუდიტებს, ვერ განხორციელდა საშტატო ერთეულების სიმცირის, არაგეგმური დავალებების სიმრავლისა და აუდიტების ანგარიშების ხარისხის  დაბალი დონის გამო. ეს უკანასკნელი ფაქტორი გახდა ახალი გამოწვევის საფუძველი, რაც გამოიხატა 2018 წლის დასაწყისშივე ხარისხის უზრუნველყოფის პროგრამის მომზადებისა და დამტკიცების დაგეგმვაში და წარმატებითაც განხორციელდა.
2017 წლის გეგმით გათვალიწინებულ საკითხს წარმოადგენდა ასევე რეკომენდაციების შესრულების მონიტორინგი, რაც განხორციელდა დეპარტამენტის მიერ და რეკომენდაციის შესრულების შესახებ დეტალური ინფორმაცია მიეწოდა დეპარტამენტის უფროსს.
წლიური გეგმით გათვალისწინებული სხვა საქმიანობიდან მომზადდა 2016 წლის წლიური ანგარიში, განხორციელდა საქართველოს მთავრობის 2013 წლის 21 თებერვლის N36 დადგენილების 22-ე მუხლის მე-4 პუნქტის შესაბამისად წარმოდგენილ დოკუმენტაციაში ასახული პირდაპირი და არაპირდაპირი ხარჯების პერმანენტული მონიტორინგი, ასევე, საქართველოს სახელმწიფო აუდიტის სამსახურის მიერ განხორციელებული საქართველოს შრომის, ჯანმრთელობისა და სოციალური დაცვის სამინისტროს 2015 წლის 31 დეკემბრით დასრულებული საანგარიშგებო პერიოდისთვის კონსოლიდირებული ფინანსური ანგარიშგების  აუდიტის შედეგად მიღებული რეკომენდაციების შესრულების მონიტორინგი, შემუშავდა 2018 წლის წლიური გეგმა. ამასთან, ვერ განხორციელდა 2017 წლის სახელმწიფო ბიუჯეტის კვარტალური შესრულების ანალიზი.
წინამდება სტრატეგიულ დოკუმენტში გაწერილი სტრატეგიული მიზნები ითვალისწინებს:
· აუდიტორული საქმიანობის ხარისხის გაუმჯობესებას და შედეგების ღირებულების ზრდას სამინისტროს მიზნების მისაღწევად;
· შიდა აუდიტის სამსახურის როლის ზრდას საჯარო რესურსების მართვის და კონტროლის სისტემის მუდმივ გაუმჯობესებაში; 
· შიდა აუდიტის სამსახურის ჩამოყალიბებას მაღალპროფესიულ სტრუქტურულ ერთეულად შესაბამისი განათლების მქონე კადრებით, თანამედროვე ტექნოლოგიებზე დაფუძნებული მართვის სისტემებითა და პროცესებით, რაც მთლიანობაში უზრუნველყოფს აუდიტორული საქმიანობის მაღალ ხარისხს, დროულობასა და სანდოობას. 
დოკუმენტი ეყრდნობა „სახელმწიფო შიდა ფინანსური კონტროლის შესახებ“ საქართველოს კანონს, შიდა აუდიტის მეთოდოლოგიას,  დეპარტამენტის დებულებას, შიდა აუდიტის საერთაშორისო სტანდარტებს.  
	
1.2. შიდა აუდიტის საქმიანობის მოწყობა სახელმწიფო ორგანიზაციაში
დეპარტამენტის სამართლებრივი სტატუსი, უფლებამოსილებები, სტრუქტურა და ანგარიშვალდებულება განსაზღვრულია დეპარტამენტის დებულებით, რომელიც დამტკიცებულია შრომის, ჯანმრთელობისა და სოციალური დაცვის მინისტრის (შემდგომში - მინისტრი) მიერ. 
დეპარტამენტი ადმინისტრაციულად უშუალოდ ექვემდებერება მინისტრს.

დეპარტამენტის მისია და მიზანი
დეპარტამენტი ახორციელებს დამოუკიდებელ და ობიექტურ საქმიანობას, აანალიზებს და აფასებს სამინისტროში არსებული პოლიტიკისა და პროცედურების შესრულებას, საკანონმდებლო მოთხოვნებისა და არსებული სტანდარტების დაცვას, რესურსების ეფექტურად და ეკონომიურად გამოყენებას, ამოცანების ეფექტურ შესრულებას და შედეგად, სამინისტროს მიზნების მიღწევას. 
დეპარტამენტის, როგორც აუდიტის სუბიექტის ამოცანებს წარმოადგენს:
ა) მინისტრი უზრუნველყოს ინფორმაციით სამინისტროში არსებული მართვის და კონტროლის მექანიზმების ადეკვატურობის, ეკონომიურობის, ეფექტიანობის, მოქმედ სტანდარტებთან და საქართველოს კანონმდებლობასთან შესაბამისობის შესახებ;
ბ) სამსახურეობრივი გადაცდომის ჩადენის ფაქტებთან დაკავშირებით, უზრუნველყოს კანონშესაბამისი რეაგირება.

ძირითადი ღირებულებები
დეპარტამენტი, ხელმძღვანელობს რა შიდა აუდიტორთა ეთიკის კოდექსით, საქმიანობას აფუძნებს სამ ძირითად ღირებულებაზე:
დამოუკიდებლობა - დეპარტამენტი წარმოადგენს დამოუკიდებელ ერთეულს ოგანიზაციის მთლიან სტრუქურაში, რომლის საქმიანობა სამინისტროს ხელმძღვანელობის მიერ ზედამხედველობის განხორციელების პროცესში დაფუძნებულია მიუკერძოებლობისა და ობიექტურობის პრიციპებზე. დეპარტამენტის დამოუკიდებლობა ხელშეწყობილია ორგანიზაციის ხელმძღვანელობის მიერ სამსახურის უშუალოდ მასთან დაქვემდებარებით და ასევე ორგანიზაციის მმართველობით პროცესებში არმონაწილეობით.
ობიექტურობა - დეპარტამენტის საქმიანობა ეფუძნება გამჭვირვალობის, სამართლიანობის, სიზუსტის და დროულობის პრინციპებს, რაც თავის მხრივ განაპირობებს ობიექტურობის მაღალ ხარისხს.  
პროფესიონალიზმი - დეპარტამენტის თანამშრომლები ხელმძღვანელობენ პროფესიული ეთიკის კოდექსით. დეპარტამენტი ზრუნავს თავისი კადრების უწყვეტ პროფესიულ ზრდაზე, მათი ცოდნის, გამოცდილების და შესაძლებლობების განვითარებაზე. აღნიშნული ხელს უწყობს სამსახურის საქმიანობის მაღალი ხარისხის მიღწევას.   

2. სამინისტროს სისტემის საქმიანობები და კონტროლი
2.1 სტრატეგიული და ბიზნეს პროცესების მიმოხილვა
დეპარტამენტმა განახორციელა სამინისტროს აუდიტის გარემოს იდენტიფიკაცია და დოკუმენტირება. სამინისტროს აუდიტის გარემო დაყოფილ იქნა ოთხ კომპონენტად:  
· სამინისტროს მნიშვნელოვანი პროცესები;
· სამინისტროს სტრუქტურული ქვედანაყოფების სამუშაო პროცესები;
· სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების (სსიპ) სამუშაო პროცესები, და
· სახელმწიფო პროგრამები.  

სტრატეგიული მიზნები და ამოცანები
მიზანი: დეპარტამენტის საქმიანობის ღირებულების გაზრდა სამინისტროს ხელმძღვანელის მიერ სამინისტროს მმართველობაში შემავალი სტრუქტურული ერთეულების, სხვა ორგანიზაციების, და სახელმწიფო პროგრამების კონტროლის განხორციელებაში. 
მაღალი საჯარო ინტერესის გათვალისწინებით, დეპარტამენტი საკუთარი უფლებამოსილების ფარგლებში, გეგმავს აუდიტორული საქმიანობის წარმართვას შემდეგი პრიორიტეტული მიმართულებებით:
- აუდიტორული საქმიანობით მოიცვას ყველა ის პროცესი ან/და სფერო, რომელიც საჯარო ფინანსების მართვისათვის დიდი მნიშვნელობით და/ან მაღალი რისკიანობით ხასიათდება; 
- შიდა აუდიტის დეპარტამენტი მიზნად ისახავს, ეტაპობრივად დანერგოს და განახორციელოს ეფექტიანობის აუდიტი თავის აუდიტორულ საქმიანობაში; ეფექტიანობის აუდიტის როლის ზრდით დეპარტამენტი შეძლებს, საჯარო მმართველობის გაუმჯობესებაზე ორიენტირებული რეკომენდაციებით ხელი შეუწყოს სახელმწიფო სახსრების ხარჯვის ეფექტიანობის ამაღლებას. 
მიზანი: დეპარტამენტი თავისი კომპეტენციის და უფლებამოსილების ფარგლებში ხელს შეუწყობს შესრულების მთავარი ინდიკატორების სისტემის ფართოდ დანერგვას აუდიტის გარემოს ოთხივე კატეგორიისთვის. აღნიშნული უზრუნველყოფს აუდიტის მტკიცებულებების ხარისხის გაზრდას, რაც თავის მხრივ გაზრდის აუდიტის რეკომენდაციების ღირებულებას, ხოლო მისი შესრულება საბოლოოდ გააუმჯობესებს სამუშაო პროცესების ეფექტიანობას და პროდუქტიულობას, კონტროლის ხარისხს სახელმწიფო ფინანსებზე.  
მიზანი: დეპარტამენტი თავის საქმიანობას განახორციელებს თანამედროვე საუკეთესო გამოცდილებების დანერგვით, მათ შორის, თანამედროვე ტექნოლოგიების, სამსახურის მუშაობის პროდუქტიულობის და ეფექტიანობის ასამაღლებლად:
- უზრუნველყოფს აუდიტის ფარგლებში ჩატარებული სამუშაოების ელექტრონულ დოკუმენტირებას;
· აუდიტის სამსახური დანერგავს თავისი სამუშაო დროის მართვის და აღრიცხვის სისტემას. ამ სისტემის საშუალებით განხორციელდება აუდიტორების მიერ ნამუშევარი დროის ზუსტი აღრიცხვა, რაც ხელს შეუწყობს:
· წლიური აუდიტის სამოქმედო გეგმის შემუშავებას დეპარტამენტის არსებული რესურსების გათვალისწინებით; 
· დეპარტამენტის მიერ სამუშაო დროს რაციონალურად გამოყენებას; 
·  აუდიტის ამოცანების ოპტიმალურ განაწილებას და სამუშაო პროცესების დახვეწას; 
· აუდიტის სამსახურის პროდუქტიულობის ამაღლებას;
 - დეპარტამენტი შეუმუშავებს და დანერგავს აუდიტის სუბიექტსა და ობიექტებს შორის ურთიერთობის და კომუნიკაციის სტრატეგიას. აღნიშნული გულისხმობს აუდიტის სუბიექტის მიერ ობიექტების თანამშრომლებისათვის დეპარტამენტთან ურთიერთობის და საჭირო ინფორმაციის (დოკუმენტების) მიწოდების ვალდებულების კანონის შესაბამისად განმარტებას და ორივე მხარისათვის სარგებლის წარმოჩენას. აღნიშნული სტრატეგია ხელს შეუწყობს: 
· დეპარტამენტსა და ობიექტებს შორის სამუშაო ინფორმაციის დროულ და ეფექტიან გაცვლას;
· დეპარტამენტისა და აუდიტის ობიექტების სამუშაოს შეუფერხებლად განხორციელებასა და კოორდინაციას.

2.2 შიდა კონტროლის გარემოს დანერგვის მიმოხილვა
დეპარტამენტი მოწოდებულია სამინისტროს ამოცანებისა და მიზნების განსახორციელებლად კეთილსასურველი გარემოს ფორმირებისათვის. შიდა კონტროლის სისტემა ორიენტირებულია სამინისტროს მართვის სფეროს მიკუთვნებულ ერთეულებში, პროცესებსა და ორგანიზაციებში ხელმძღვანელობის პოლიტიკის თანმიმდევრული განხორციელების უზრუნველსაყოფად, აქტივების დასაცავად, გადაცდომების და შეცდომების თავიდან ასაცილებლად, ასევე, მათ გამოსავლენად, ბუღალტრული ჩანაწერების სიზუსტის და სისრულის უზრუნველსაყოფად და საიმედო ფინანსური ინფორმაციის დროულად მოსამზადებლად. 
შიდა კონტროლის სისტემის შეფასება მოხდება იმის მიხედვით, თუ რამდენად ეფექტიანად ფუნქციონირებს ფინანსური მართვის და კონტროლის სისტემა და რამდენად უწყობს იგი ხელს შიდა აუდიტის ობიექტის მიერ დასახული მიზნების მიღწევას.
აუდიტის სამსახური აღნიშნულ მიზნებს განიხილავს ურთიერთდაკავშირებულად სახელმწიფო შიდა კონტროლის ხუთ კომპონენტთან: 
ა)	კონტროლის გარემო,
ბ)	რისკის მართვა,
გ)	კონტროლის ღონისძებები,
დ)	ინფორმაცია და კომუნიკაცია,
ე)	სისტემის მონიტორინგი და შეფასება.
შიდა კონტროლი დაეფუძნება კომპონენტურ ანალიზს, მკაცრად რეგლამენტირებულ პროცედურებს და რისკის შეფასების მოწინავე პრაქტიკას. შეფასდება ცალკეული ოპერაციების ეკონომიურობა/ეფექტიანობა და ფინანსური ანგარიშგების სისრულე.   

3. შიდა აუდიტის გარემო
შიდა აუდიტის დეპარტამენტმა განახორიციელა სამინისტროს აუდიტის გარემოს იდენტიფიკაცია და დოკუმენტირება. სამინისტროს აუდიტის გარემო, როგორც ზემოთ აღინიშნა, დაყოფილ იქნა ოთხ კატეგორიად:  
· სამინისტროს მნიშვნელოვანი პროცესები;
· სამინისტროს სტრუქტურული ქვედანაყოფების სამუშაო პროცესები;
· სამინისტროს სახელმწიფო კონტროლს დაქვემდებარებული საჯარი სამართლის იურიდიული პირების სამუშაო პროცესები, და 
· სახლმწიფო პროგრამები.


4. რისკის შეფასება
4.1. რისკის შეფასების მიდგომის მიმოხილვა
დეპარტამენტმა გამოიყენა რისკების შეფასების რისკის ფაქტორებზე დაფუძნებული მოდელი, რომელიც ასევე, რეკომენდებულია ჰარმონიზაციის ცენტრის მიერ. ამ მოდელით რისკების შეფასების მიზნით მოხდა რისკის შემდეგი 6 ფაქტორის იდენტიფიცირება და მათთვის შესაბამისი წონების მინიჭება: 

	N
	რისკის ფაქტორები შემოსავლების ჭრილში
	წონა %

	1
	რისკების სამართავად არსებული შიდა კონტროლები
	20

	2
	ვალდებულებების მართვა
	20

	3
	ძირითადი პროცესების მარეგულირებელი ოპერაციული წესები
	15

	4
	შესყიდვების ორგანიზება ან/და მონაწილეობა
	20

	5
	დაგეგმვა, გეგმის კორექტირება და ანგარიშგება
	20

	6
	ბოლოს ჩატარებული აუდიტიდან გასული დრო
	5



5. დაგეგმილი აუდიტორული შემოწმებები 2018 -  2020 წლებში
 
ზემოთ აღნიშნული მიდგომით იდენტიფიცირებული მაღალი რისკების მქონე  აუდიტის ობიექტები პრიორიტეტულად გადანაწილდა 2018-2020 წლების სტრატეგიულ გეგმაში. ვინაიდან რისკის ყველაზე მაღალი მაჩვენებლები დაფიქსირდა სამინისტროს მნიშვნელოვანი პროცესების კომპონენტში, 2018 წელს დაიგეგმა შესაბამისი აუდიტების განხორციელება. ხოლო 2019-2020 წლებში განხორციელდება სახელმწიფო პროგრამების აუდიტები, რომლებიც შეირჩევა კომპონენტების რისკის შეფასების მაჩვენებლების გათვალისწინებით.

 2018 წელი
	N 
	შიდა აუდიტორული შემოწმება
	შიდა აუდიტის სახე
	აუდიტს დაქვემდებარებული  პერიოდი
	შიდა აუდიტორთა რაოდენობა

	1
	სამინისტროს ბუღალტრული აღრიცხვისა და ფინანსური ანგარიშგების შემოწმება, საქართველოს კანონმდებლობასთან და მოქმედ სტანდარტებთან მათი შესაბამისობის დადგენის მიზნით
	ფინანსური აუდიტი
	2017
	3

	2
	საბიუჯეტო სახსრების გამოყენების შესწავლა და შეფასება
	სისტემური აუდიტი
	2016-2017
	3

	3
	სამინისტროს ცენტრალურ აპარატსა და სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებში ავტოპარკის მართვის სისტემის შეფასება და შესაბამისი რეკომენდაციების შემუშავება
	სისტემური აუდიტი
	2017
	3

	4
	ერთიანი სააღრიცხვო პოლიტიკის დანერგვის მიმდინარეობის შესწავლა
	შესაბამისობის აუდიტი
	2018
	2




2019-2020 წლები

	N 
	შიდა აუდიტორული შემოწმება

	1
	სოციალური რეაბილიტაცია და ბავშვზე ზრუნვა

	2
	საზოგადოებრივი ჯანმრთელობის დაცვა

	3
	მოსახლეობისათვის სამედიცინო მომსახურების მიწოდება პრიორიტეტულ სფეროებში

	4
	სამედიცინო დაწესებულებათა რეაბილიტაცია და აღჭურვა 

	5
	შრომისა და დასაქმების სისტემის რეფორმების პროგრამა

	8

